
GOBIERNU TA HIBANDO UN MANEHO DI KONEKTIVIDAT I
SEGURIDAT DEN AVIASHON

WILLEMSTAD —-Ministerio di Trafiko, Transporte i Planifikashon Urbano ta trahando
riba maneho pa mantené konektividat entre Korsou i region di Karibe. Ta alkansa
konektividat a base di e tipo di derechinan ku a negosha den tratadonan bilateral i
multilateral di aviashon eksistente.

Den periodo di algun luna lo tin posibilidat pa duna outorisashon pa sierto operashonnan
tuma luga dor di aerolineanan estranhero. Na e momentonan aki tin un aerolinea lokal i
tambe un aerolinea internashonal ku ta kubriendo un gran parti di e demanda pa vuelonan
interinsular.

Ministerio di Trafiko, Transporte i Planifikashon Urbano banda di e dos aerolineanan ta
eksplorando mas opshon di otro aerolineanan den reino. Esaki ku e meta pa por kubri un
posibel oumento di nesesidat pa transporte aéreo den futuro serkano.

Responsabilidat di un aerolinea ta ku e seguridat di tur tripulante i pasahero ta na promé
lugd. Gobiérnu via di e Outoridat di Aviashon Sivil Korsou, CCAA, ta hasi supervishon riba
e nivel di kumplimentu ku e “safety standards”. Un aerolinea mester aplika e sistema di
“heightened surveillance” pa asina minimalisa e riesgo di insidentenan. Outoridat di
Aviashon Sivil ta sigui ku su tarea di supervisa e kumplimentu di e “safety standards”.

Pa kualke pregunta por tuma kontakto ku Ministerio di Trafiko, Transporte i Planifikashon
Urbano via e number 433-4237, Whats app +5999511-8582 of via di e-mail
info.vvrp@gobiernu.cw.

